
				এই পাতাটির মুদ্রণ সংশোধন করা প্রয়োজন। 
পূরবী S8S
বাতাস বলে, ওগো নদী, আমার ভাষা বোঝ বা নাই বোঝ,
জানি তোমার বিলয় যেথা খোজ ; সেই সাগরের ছন্দ আমি এনে দিলাম তোমার বুকের কাছে, -
তোমার ঢেউয়ের নাচে ।
অরণ্য কয়, ওগো বাতাস, নাহি জানি বুঝি কি নাই বুঝি
তোমার ভাষায় কাহার চরণ পূজি । বাতাস বলে, হে অরণ্য, আমার ভাষা বোঝা বা নাই বোঝ,
আমি জানি কাহার মিলন খোজ ; সেই বসন্ত এল পথে, আমি কেবল সুর জাগাতে পারি
তাহার পূর্ণতারই।
শুধায় সবে, ওগো বাতাস, তবে তোমার আপনি কথা কী যেবলো মোদের কী চাও তুমি নিজে । বাতাস বলে, আমি পথিক, আমার ভাষা বোঝা বা নাই বোঝ, আমি বুঝি তোমরা করে খোজ ; আমি শুধু যাই চলে আর সেই অজানার আভাস করি দান,
আমার শুধু গান ।
লিসবন বন্দর । আন্ডেস জাহাজ
おの エ務図歪 > sS8
স্বপ্ন
তোমায় আমি দেখি নাকো, শুধু তোমার স্বপ্ন দেখিতুমি আমায় বারে বারে শুধাও, ‘ওগো, সত্য সে কি ?”
কী জানি গো, হয়তো বুঝি
এই জনমের রূপের তলে আর-জনমের ভাবের স্মৃতি ।
হয়তো হেরি তোমার চোখে আদিযুগের ইন্দ্ৰলোকে শিশুচাদের পথ-ভোলানো পারিজাতের ছায়াবীথি । এই কুলেতে ডাকি যখন সাড়া যে দাও সেই ওপারে, পরশ তোমার ছড়িয়ে কায়া বাজে মায়ার বীণার তারে ।
হয়তো হবে সত্য তাই, হয়তো তোমার স্বপন, আমার আপন মনের মত্ততাই ।
আমি বলি স্বপ্ন যাহা তার চেয়ে কি সত্য আছে ।
যে তুমি মোর দূরের মানুষ সেই তুমি মোর কাছের কাছে।
সেই তুমি আর নও তো বঁধন, স্বপ্নরূপে মুক্তিসাধন,

